
Margaret Puglisi (K.l. 619053M)
(‘l-appellata’)

vs.
Direttur Generali tas-Sigurta Socjali
(‘l-appellant’)
lI-Qorti,

Preliminari

1. Dan huwa appell maghmul mill-intimat Direttur Generali tas-Sigurta
Soc¢jali [hawnhekk ‘I-appellant’], minn decizjoni tal-Arbitru tad-Dipartiment tas-
Sigurta Socjali [minn issa ’l quddiem ‘I-Arbitru’], li waslet ghand I-appellant fit-8
ta’ Marzu, 2021 [minn issa ’| quddiem ‘id-decizjoni appellata’], fejn I-Arbitru
kkonkluda li I-intimat kien zbaljat meta kkonkluda li r-rikorrenti Margaret Puglisi

(K.l. 619053M) [hawnhekk ‘lI-appellata’] kienet tippossjedi rizorsi kapitali aktar

mill-ammont stabbilit bil-ligi bhala limitu, jew li ddisponiet minn kapital taghha
sabiex tkun eligibbli ghal tali ghajnuna mill-Istat, u konsegwentement annulla u
kkancella d-detizjoni tad-Direttur Generali intimat tad-29 ta’ Lulju, 2019, li
permezz taghha dan iddecieda li r-rikorrenti kienet tippossjedi rizorsi kapitali
aktar minn dak permess bil-ligi, u ghalhekk ma kinitx eligibbli ghall-ghajnuna
medika li applikat ghaliha.

Fatti

2. Ir-rikorrenti ressget appell quddiem I-Arbitru wara ittra datata d-29 ta’
Lulju, 2019, li fiha hija giet mgharrfa mid-Direttur Generali intimat i |-
applikazzjoni taghha ghall-Ghajnuna Medika (SKA) giet mistharrga jew riveduta
mill-gdid, u gie deciz li hija m’ghadhiex aktar intitolata ghal din |-ghajnuna,
ghaliex id-Direttur Generali intimat ma kienx sodisfatt li |-kapital taghha ma
jeccedix €14,000, u/jew li hija ma ddisponietx mill-kapital taghha biex
tikkwalifika ghal tali ghajnuna. F'din l-ittra, ir-rikorrenti giet mgharrfa li f'kaz li
hija ma tagbilx mad-decizjoni tad-Direttur Generali intimat, hija setghet tressaq

[-appell taghha quddiem I-Arbitru.

Mertu

3. |d-Direttur Generali intimat, fit-twegiba tieghu b’risposta ghall-appell tar-
rikorrenti quddiem I-Arbitru, spjega li t-talba tar-rikorrenti ghall-ghajnuna giet
michuda mid-Dipartiment ghaliex irrizulta li gabel ma r-rikorrenti applikat ghall-
ghajnuna, din kienet iddikjarat erba’ kontijiet bankariji, li fihom kellha total ta’

€10,005.64, izda lid-Dipartiment irrizultalu i fit-28 ta’ Ottubru, 2015, ir-
rikorrenti kellha ddepozitat f’kont minnhom |-ammont ta’ €31,338.50. Id-
Direttur Generali intimat spjega li meta huwa staqgsa lir-rikorrenti dwar kif kienet
iddisponiet mid-differenza, din wiegbet li kienet hallset I-ammont ta’ €1,755.34
ghaliex kellha ammont pendenti mad-Dipartiment tat-Taxxa, u pprovdiet zewg
ircevuti fiskali li flimkien jammontaw ghal €708.50, izda nagset milli tispjega kif
kienet iddisponiet mid-differenza. Qal li ghalhekk huwa mhux sodisfatt li r-
rikorrenti ma kellhiex kapital li jeccedi €14,000, jew li din ma ddisponietx minn

tali kapital sabiex tikkwalifika ghall-Ghajnuna ghal Mard.

4, Quddiem |-Arbitru gew ipprezentati xi statements bankariji li juru I-

ammonti li jaghmel riferiment ghalihom id-Direttur Generali intimat.

Id-Decizjoni Appellata

5. Permezz tad-decizjoni moghtija fil-25 ta’ Frar, 2021, |-Arbitru ddecieda

dan l-appell b’dan il-mod:

“Fatti fil-qosor:

Illi permezz ta’ ittra li ggib id-data tad-29 ta’ Lulju, 2019, I-Appellanta giet infurmata
mill-Appellat li I-ghajnuna medika (SKA) li hi kienet ged tircievi kienet ser titwaqqaf
peress li hija ma ghadhiex tissodisfa I-kriterji mehtiega mil-ligi ghall-ghoti ta’ dan il-
beneficcju.

Illi ghal din il-konkluzjoni tad-Direttur Appellat, I-appellanta, a tenur tad-dritt moghti
lilha mill-Kap. 318 tal-Ligijiet ta’ Malta, interponiet Appell fejn issottomettiet illi, hija
ma ghandhiex aktar minn erbatax-il elf euro (€14,000) u li kienet lesta tikkonferma
dan bil-gurament kif fil-fatt ghamlet.

Illi d-Direttur Appellat laqa’ ghal dan I-appell billi kkontenda li wara stharrig li ghamel
id-Dipartiment, I-appellanti kienet fil-pussess ta’ rizorsi kapitali li I-valur taghhom kien
jeccedi I-limitu ta’ erbatax-il elf euro (€14,000).

i I-Appellat Zzamm sod I-asserzjoni tieghu u cioe li I-appellanta bagghet ma gabet I-
ebda prova ta’ kif u fejn intefqet id-differenza bejn I-ammont ta’ wiehed u tletin elf,
tliet mija tmienja u tletin euro u hamsin ¢entezmu (€31,338.50) u dak ta’ ghaxart elef,
hames euro u sitta u erbghin centezmu (€10,005.64) (sic!) u cioe ta’ wiehed u ghoxrin
elf, tliet mija u tnejn u tletin euro u sitta u tmenin centezmu (€21,332.86).

lli ghalhekk, dak li jrid jigi determinat huwa jekk I-appellanta, fil-perijodu in kwistjoni,
kinitx attwalment fil-pussess ta’ rizorsi li jeccedu dak stipulat fil-ligi jew le u jekk le kif
iddisponiet minnhom.

Provi prodotti

Illi sabiex tirribatti din I-asserzjoni da parti tal-appellat, I-appellanta pproduciet kopja
ta’ ricevuti fiskali gia prodotti li -ammont taghhom huwa baxx kif ukoll sensiela ta’
karti b’figuri u ammonti li b’kollox jeccedu I-ammont ta’ wiehed u ghoxrin elf, tliet
mija tnejn u tletin euro u sitta u tmenin ¢centezmu (€21,332.86).

i jidher mill-kalligrafija fuq I-istess karti li dawn il-figuri u deskrizzjoni ta’ xoghlijiet
ma sarux minn persuna wahda u li jirriflettu x-xoghlijiet deskritti mill-appellanta
esegwiti fid-dar taghha.

i I-mistogsija i tqum f’dan I-istadju hija jekk dawn il-figuri li allegatament thallsu
mill-appellanta u cioe dawn l-ispeci ta’ ricevuti li ma humiex fiskali, jistghux jittiehdu
in konsiderazzjoni bhala prova dwar jekk jiggustifikawx il-mod kif intefget id-
differenza ta’ wiehed u ghoxrin elf, tliet mija u tnejn u tletin euro u sitta u tmenin
centezmu (€21,332.86)?

lkkunsidra
Wi I-punt i jrid jigi stabbilit huwa wiehed semplici u cioe: I-appellanta rnexxielha
tressaq dik il-prova sabiex tiggustifika n-nefqa?

i fl-opinjoni tal-esponenti l-appellanta rnexxielha tressaq prova li tiggustifika n-
nefqa u lighalhekk I-allegazzjoni taghha li hija ma ghandhiex ammont ta’ flus li jiskorri
l-erbatax-il elf euro (€14,000) giet sodisfatta.

Da parti tal-appellat ma tqgajmet I-ebda oggezzjoni ghar-rigward tal-mod kif intefqu
I-flejjes u ghalhekk [-esponenti jikkonsidra dan bhala konferma i I-mod kif
allegatament intefqu dawn il-flus kien wiehed accettabbli ghalih.

Qrati tal-Gustizzja
Pagna 4 minn 16



Appell Inferjuri Numru 5/2021 LM

Jigi sottolineat li I-esponenti ma jarax li hija funzjoni jew kompitu ta’ dan l-organu li
jara u janalizza jekk il-fatturi ossia ricevuti rilaxxati u prezentati humiex legali jew le.
Dan li jrid jistabbilixxi dan il-Bord huwa jekk il-flus gewx sodisfacentement utilizzati
jew le. ll-validita o meno tar-ricevuti rilaxxati huwa I-kompitu ta’ Awtoritajiet ohra.

Decide

Ghaldagstant I-Arbitru, filwaqt illi jaghmel referenza ghas-suespost u ghall-aggravji
tal-Appellanta kif dedotti, jiddisponi minn dan I-Appell billi:

i.  Ma jikkondividix il-konkluzjoni raggunta mid-Direttur ghal Ghajnuna Socjali u
cioé li I-appellanta kienet tippossjedi rizorsi kapitali aktar minn dak stabbilit bil-
ligi;

ii. Jannulla u jikkancella d-decizjoni tad-Direttur tad-29 ta’ Lulju, 2019 li permezz
taghha sab li I-appellanta kienet tippossjedi rizorsi kapitali aktar minn dak
permissibbli bil-ligi;

iii. Jilga’ I-appell tal-appellanta kif dedott.”

L-Appell
6. |d-Direttur Generali appellant ressaq l|-appell tieghu mid-decizjoni

appellata fis-6 ta’ April, 2021, fejn talab lil din il-Qorti sabiex,

“... joghgobha tirrevoka u tannulla d-decizjoni moghtija mill-Arbitru fil-25 ta’ Frar,
2021, u konsegwentement tghaddi sabiex tikkonferma d-decizjoni tad-Direttur tad-
29 ta’ Lulju, 2019. Bl-ispejjez taz-zewg istanzi kontra I-appellata.”
|d-Direttur Generali appellant jghid li huwa jhoss ruhhu aggravat bid-decizjoni
tal-Arbitru ghaliex fil-fehma tieghu dan naqgas milli jaghmel apprezzament
korrett tal-provi, kif ukoll nagas milli japplika I-ligi I-korretta ghac-cirkostanzi tal-
kaz. L-appellant beda biex qal li huwa ben konxju li din il-Qorti ta’ Revizjoni
m’ghandhiex il-kompetenza li terga’ tevalwa I-provi kif ghamel I-Arbitru fl-

ewwel istanza. Qal izda li I-evalwazzjoni ex novo tal-provi tista’ ssir f'cirkostanzi

fejn il-Qorti tkun konvinta li jekk tongos milli tissindika I-apprezzament li jkun
sar mill-Ewwel Qorti, tkun gieghda tikkaguna ingustizzja manifesta. L-appellant
gal li fil-fehma tieghu d-decizjoni tal-Arbitru mhix korretta ghaliex jirrizulta li dan
ibbaza d-decizjoni tieghu fug ghadd ta’ ircevuti u dokumenti li langas biss
jinsabu fil-process. L-appellant ghamel riferiment ghall-parti tad-decizjoni tal-
Arbitru fejn intqal li I-appellanta kienet ipproduciet ircevuti fiskali li -ammont
taghhom huwa baxx, kif ukoll sensiela ta’ karti u cifri li b’kollox jeccedu I-

ammont ta’ €21,332.86.

7. L-appellant kompla jghid |li minn ezami tal-process ma jirrizultax li I-
appellata ressqet dawn l-ir¢cevuti u dokumenti bhala prova. Qal li huwa minnu i
gabel skattaw dawn il-proceduri, jigifieri meta d-Dipartiment kien gieghed
jinvestiga l-applikazzjoni tal-appellata, |-appellata ntalbet tispjega n-nefqa ta’
aktar minn €20,000. Qal li huwa minnu li ghal dan il-ghan |-appellata pprezentat
ghadd ta’ ircevuti u dokumenti lid-Dipartiment, liema ircevuti u dokumenti
ghalhekk jinsabu fil-file tad-Dipartiment. L-appellant kompla jghid |i dawn |-
ircevuti u dokumenti izda ma jinsabux fil-process li tressaq quddiem [-Arbitru
ghall-konsiderazzjoni li kellha ssir minnu, u langas ma saret talba sabiex dawn
id-dokumenti jigu inseriti fil-process. L-appellant qal li ladarba |-appell quddiem
[-Arbitru sar mill-appellata, I-oneru tal-prova kien fugha sabiex tispjega I-flus li
kellha fil-kontijiet bankarji taghha kif intefqu. L-appellant qgal li I-unika prova li
hemm fl-inkartament hija l-affidavit tal-appellata fejn hija ddikjarat bil-
gurament li m’ghandhiex €14,000 iddepozitati I-bank, statement tal-bank HSBC
li juri li fit-2 ta” Ottubru, 2015 l-appellata kellha €31,338.50 iddepozitati I-bank,
u li fit-28 ta’ Ottubru, 2015 hija gibdet minnhom l-ammont ta’ €4,250, filwaqt li

fit-2 ta’ Novembru, 2015 hija kien ghad fadlilha I-ammont ta’ €27,088.50
iddepozitati I-bank. Prova dokumentarja ohra li giet ipprezentata hija I-
applikazzjoni tal-appellata ghall-Ghajnuna ghal Mard, fejn hija ddikjarat li kellha
erba’ kontijiet bankarji li fihom hemm total ta’ €10,005.64 iddepozitati. L-
appellant qal li ghalhekk huwa evidenti li fl-inkartament imkien m’hemm Hhjiel
dwar kif l-appellata nefget -ammont ta’ €21,332.86. Qal li minkejja dan, jidher
li I-Arbitru kellu a¢¢ess ghall-file tad-Dipartiment i jirrigwarda |-applikazzjoni tal-
appellata, u kien ghalhekk li fid-decizjoni tieghu |-Arbitru ghamel accenn ghal
ghadd ta’ ricevuti u dokumenti li I-appellata kienet ipprovdiet lid-Dipartiment.
L-appellant gal i |-Arbitru gatt ma seta’ jibbaza d-decizjoni tieghu fuq
dokumenti li ma jiffurmawx parti mill-process, u f’kaz li I-Arbitru kien tal-fehma
li dawn l-ircevuti u dokumenti kienu ta’ importanza ghall-vertenza li kellu
guddiemu, dan kellu jaghti ordni sabiex tali ircevuti u dokumenti jigu inseriti fl-
atti tal-arbitragg. Qal li ladarba |-appellata ma pproducietx dawn I-ircevuti u
dokumenti matul I-arbitragg, u gialadarba |-Arbitru nnifsu ma ordnax li dawn |-
istess dokumenti ghandhom ikunu parti mill-inkartament tal-arbitragg, |-Arbitru
ma seta’ gatt jibbaza d-decizjoni tieghu fug dawn id-dokumenti. Qal li ghalhekk
fil-fehma tieghu, I-Arbitru kien zbaljat meta sejjes id-decizjoni tieghu fuq

dokumenti li ma jiffurmawx parti mill-atti.

8. L-appellant zied jghid li peress li huwa jinsab fil-pussess ta’ tali dokumenti,
ikun propizju li jaghti elenku ta’ dawn id-dokumenti fhiex jikkonsistu ghall-
benefi¢¢ju ta’ din il-Qorti. lJirrizulta |i l-appellata pprezentat invoice (mhux
ricevuta) ghall-ammont ta’ €600 minghand Triple A, liema invoice hija minghajr
data; invoice ohra ghall-ammont ta’ €130 minghand Techworld (minghajr data

wkoll); invoice ohra nharget fis-27 ta’ Novembru, 2015 ghall-ammont ta’ €550
minghand Modern Bathrooms Ltd.; invoice ohra ghall-ammont ta’ €21.50
minghand Modern Bathrooms Ltd., mahruga fl-4 ta’ Dicembru, 2015; zewg
ricevuti temporanji nhargu minn Studio 9, wahda ghall-ammont ta’ €100
mahruga fil-15 ta’ Frar, 2016 u I-ohra ghall-ammont ta’ €290 (minghajr data);
prospett miktub mill-appellata li jindika li ntefqu €13,030 ghal xoghlijiet fid-dar,
u €5,500 ohra wkoll ghal xoghlijiet fid-dar, it-tnejn minghajr data; u zewg
ircevuti fiskali mahruga minn Camilleri Optician, wahda fit-28 ta’ Dicembru,
2015 u l-ohra fit-12 ta’ Marzu, 2015, wahda ghall-ammont ta’ €158 u |-ohra
ghall-ammont ta’ €70. L-appellant gal li dawn id-dokumenti jindikaw infig ta’
€20,449.50.

9. Qal li I-appellata kienet ipprovdiet ghaxar dokumenti/ricevuti sabiex
tispjega n-nefga taghha ta’ €21,332.86, izda minn dawn id-dokumenti jidher li
b’kollox intefaq I-ammont ta’ €20,449.50. L-appellant qal li anki hawnhekk, -
Arbitru zbalja meta gal li I-appellata kienet ipproduciet ircevuti u karti b’¢ifri li
juru infig li jeccedi €21,332.86. L-appellant zied jghid |li meta wiehed jezamina
dawn id-dokumenti fil-fond, isib li huma biss erbgha minn dawn id-dokumenti li
huma irc¢evuti fiskali, jigifieri dawk mahruga minn Studio 9 u minn Camilleri
Optician. Qal li dawn |-ircevuti jammontaw ghal €618, filwaqt |li I-bqgija tad-
dokumenti jkopru nefga ta’ €19,831.50, u |li dawn huma kollha invoices jew
prospetti miktuba mill-appellata. Qal li ghalhekk dawn la huma ircevuti fiskali u
langas konferma ta’ hlasijiet li saru, u b’hekk gatt ma jistghu jammontaw ghal
prova konkreta li l-appellata nefget I-ammont ta’ €19,831.50 ghall-bzonnijiet
taghha.

10. L-appellant zied jghid li kemm fl-invoices, kif ukoll fil-prospetti li nkitbu
mill-appellata, ma hemm I-ebda indikazzjoni li dawn I-ammonti gew imhallsa, u
ghalhekk wiehed ma jistax jassumi li I-appellata nefget is-somma ta’ €19,831.50
ghar-ragunijiet indikati minnha. Zied jghid li fin-nugqgas tal-produzzjoni ta’
ircevuti, il-prezunzjoni ghandha tkun li I-appellata ma nefgitx is-somma ta’
€19,831.50 bil-mod kif gieghda tallega. L-appellant gal li f'’kaz li I-appellata ma
kellhiex ircevuti fiskali fil-pussess taghha, hija setghet tressaq provi ohra li kellha
fil-pussess taghha, fosthom billi tharrek xhieda li setghu ghamlu xoghol fid-dar
taghha, jew lil dawk li hija allegatament xtrat minghandhom il-prodotti in
kwistjoni. Qal li minn dan kollu ma sar xejn, u ghalhekk irid jinghad li I-appellata
ma skarikatx I-oneru li kellha fugha sabiex tipprova li fil-fatt ghamlet dawn il-
pagamenti. Zied jghid li ladarba dan ma sarx, |-Arbitru ma seta’ gatt jemmen il-
verzjoni tal-appellata li hija kienet nefget is-somma ta’ €19,831.50 ghall-
bzonnijiet personali taghha, u ghalhekk id-Dipartiment kellu ragun meta wara li
evalwa I|-kaz iddecieda li ma setax ikun sodisfatt li I-appellata ma ddisponietx

minn gidha sabiex tkun tista’ tikkwalifika ghall-Ghajnuna ghal Mard.

11. L-appellant qal I-artikolu 20 |-Kap. 318 tal-Ligijiet ta’ Malta jipprovdi ghal
ghadd ta’ rekwiziti li jridu jigu sodisfatti sabiex persuna tkun eligibbli ghall-
Ghajnuna ghal Mard. Kompla jghid li wahda minn dawn ir-rekwiziti hija proprju
li I-mezzi kollha fil-gimgha tal-membri tal-familja tal-applikant/a ghandhom
ikunu kkalkulati skont id-disposizzjonijiet tat-Tagsima Il tat-Tieni Skeda li tinsab
mal-Att, li jispecifika li f’kaz ta’ familja li tikkonsisti minn persuna wahda biss, il-
kapital ghandu jkun ta’ €14,000. L-appellant ghamel riferiment ukoll ghall-parti
tal-ligi li tghid li kull proprjeta jew dhul li jigu kkalkolati ghandhom jinkludu kull

proprjeta jew dhul li xi membru tal-familja jew l-individwu jkun direttament jew
indirettament cahhad lilu nnifsu minnhom sabiex ikollu jedd ghal Ghajnuna ghal
Mard. L-appellant kompla jghid |i f'dan il-kaz, ladarba |-appellata nagset milli
ggib bizzejjed provi li hija ma ¢cahhditx lilha nnifisha mill-kapital taghha b’mod
kapri¢éjuz, id-Direttur Generali ma setax ikun sodisfatt li hija kienet eligibbli
ghall-Ghajnuna ghal Mard. Huwa kkonkluda r-rikors tal-appell tieghu billi gal li
huwa mhux gieghed f'qaghda li jittollera abbuzi. Qal li fil-fehma tieghu I-Arbitru
nagas milli japprezza korrettement il-provi migjuba matul I-arbitragg, kif ukoll
nagas milli jiehu kont tal-interpretazzjoni li nghatat fil-gurisprudenza tal-Qrati
taghna fir-rigward tan-nuqqas ta’ ircevuti fiskali bhala prova ta’ nefqa partikolari
li jigi allegat li tkun saret, kif ukoll nagas milli japplika korrettement id-
disposizzjonijiet tal-artikolu 20 u tat-Taqgsima Il tat-Tieni Skeda ghall-Kap. 318, u
nagas ukoll milli japplika |-principji ta’ ekwita u ta’ gustizzja skont |-obbligu

impost fuqu bl-artikolu 108(9) tal-istess Kapitolu.

12. L-appellata maressqget |-ebda risposta ghar-rikors tal-appell tal-appellant,

u dan minkejja li kienet debitament notifikata bir-rikors tal-appell.

13.  Peress li mill-atti rrizulta li sabiex wasal ghad-decizjoni tieghu |-Arbitru ha
konjizzjoni ta’ dokumentazzjoni li ma tinsabx fl-inkartament li gie pprezentat
quddiem il-Qorti, waqt l-udjenza tat-23 ta’ Gunju, 2021, il-Qorti tat digriet li
f'’kull kaz li fih ikun involut id-Dipartiment tas-Sigurta Socjali, ghandu jigi
pprezentat quddiem din il-Qorti animo ritirandi |-file originali tad-Dipartiment
jew vera kopja shiha awtentikata tieghu, sabiex il-Qorti tkun tista’ tiehu
konjizzjoni ta’ dawn I-atti wkoll gabel tasal ghad-decizjoni taghha. Dawn id-

dokumenti gew ipprezentati mid-Direttur Generali appellant permezz ta’ nota
tal-1 ta’ Lulju, 2021, stante li kif irrizulta waqt it-trattazzjoni orali li semghet din
il-Qorti, id-Direttur Generali appellant kien fil-pussess ta’ dawn id-dokumenti.
Jirrizulta li dawn id-dokumenti jikkonsistu f’'ghadd ta’ invoices ghal xoghlijiet fid-
dar, fosthom ghal tibdil ta’ kamra tal-banju, erba’ ircevuti fiskali, kif ukoll
prospett miktub bl-idejn mill-appellata, li jaghti dettalji ta’ xi xoghol li sar fid-dar
tal-appellata, u li jkopri |-parti I-kbira tal-ispejjez allegatament minfuga minnha
mill-kapital li kellha investit f'isimha. Statements bankarji ohra pprezentati juru

li d-depoziti tal-appellata bagghu jongsu tul is-snin.

Konsiderazzjonijiet ta’ din il-Qorti

14. Din il-Qorti sejra tghaddi sabiex tikkonsidra l|-aggravji mressqa mill-
appellant, wara li kkonsidrat I|-atti kollha li kellha quddiemha sabiex tasal ghad-
decizjoni taghha. II-Qorti gabel tasal ghad-decizjoni taghha, tevalwa |-provi
kollha i jirrizultaw mill-process, inkluz l-atti u d-dokumenti li jkunu gew
ipprezentati quddiem I-Arbitru. lI-Qorti tirrileva li f'dan il-kaz, hija ezaminat ukoll
id-dokumentazzjoni kollha li kellu ghad-dispozizzjoni tieghu d-Direttur Generali
appellant sabiex wasal ghad-decizjoni li ha li jirrifjuta l-applikazzjoni tal-
appellata ghall-Ghajnuna ghal Mard, billi kien abbazi ta’ dawn id-dokumenti li I-
appellant sawwar l-appell tieghu. Jirrizulta wkoll illi mhux dawn id-dokumenti
kollha tressqu bhala prova quddiem [-Arbitru, ghalkemm b’xi mod [-Arbitru

xorta wahda ha konjizzjoni taghhom.

L-ewwel aggravju: [apprezzament hazin tal-provi]

15. L-appellant jghid li huwa hassu aggravat ghaliex sabiex wasal ghad-
decizjoni tieghu, I-Arbitru ha konjizzjoni ta’ provi u dokumenti li ma kinux fl-atti
li tressqu ghall-konsiderazzjoni tieghu. Fil-fatt jirrizulta mill-atti esebiti, li I-
Arbitru ma kienx edott mill-provi dokumentariji kollha li kellu ghad-dispozizzjoni
tieghu l-appellant meta dan ha d-decizjoni tieghu li jirrifjuta |-beneficcju i
applikat ghalih l-appellata. Fil-fatt, wara n-nota pprezentata fl-1 ta’ Lulju, 2021,
din il-Qorti setghet tapprezza li I-provi migjuba mill-appellata bhala prova tal-
mod kif hija nefget il-kapital li hija kellha ddepozitat f'isimha, kienu jikkonsistu
minn erba’ ircevuti fiskali, li jammontaw biss ghal ftit mijiet ta’ Euro, ghadd ta’
invoices minghajr data, li jindikaw li sar xoghol ta’ tibdil ta’ kamra tal-banju, kif
ukoll zewg prospetti miktubin minn idejn l-appellata, u li jkopru |-parti |-kbira
tal-flejjes minfuga minnha, li jelenkaw I-ispejjez li saru b’rabta ma’ xi xoghol i
allegatament sar fid-dar tal-appellata. L-appellata ma ressget |-ebda prova
oggettiva sabiex tissostanzja |-prova li riedet taghmel meta pprezentat quddiem
id-Direttur Generali appellant prospett bl-ispejjez minfuga minnha, bhal ma
kienet tkun ix-xhieda ta’ xi haddiem li hadem fid-dar taghha, jew xi ircevuta ta’
materjal mixtri, jew ix-xhieda ta’ xi hadd li hija xtrat |-affarijiet mehtiega
minghandu. L-appellata ppretendiet li dokument miktub minn idejha kellu jservi
bhala prova suffi¢jenti li I-flejjes minfuga minnha, u li jec¢edu I-ghoxrin elf Euro,
intefqu minnha ghal miljoramenti u manutenzjoni li kellha bzonn taghmel fid-
dar taghha. Huwa hawn fejn il-Qorti tqis li d-Direttur Generali appellant ghandu
ragun kemm fl-aggravju li ressaq, kif ukoll fid-decizjoni li ha dwar jekk I-appellata
ghandhiex titgies bhala eligibbli biex tircievi Ghajnuna ghal Mard. Dan ghaliex

mill-istatements bankarji pprezentati jirrizulta li I-appellata kellha -ammont ta’
€31,338.50 ddepozitat f'’kont f'isimha sat-28 ta’ Ottubru, 2015, izda fit-13 ta’
Novembru, 2015 din gibdet minn dan il-kont l-ammont ta’ €17,000 ghall-uzu
personali taghha. Imma l-appellata ma gabitx provi suffi¢jenti sabiex turi kif
dawn il-flejjes, jew almenu |-parti |-kbira taghhom, kienu intefqu. Jirrizulta li sat-
2 ta’ Dicembru, 2015, I-appellanta kien ghad fadlilha I-ammont ta’ €10,088.50
ddepozitati f'isimha, u ghalhekk wara li ngibdu €17,000 mill-kont taghha, prima
facie hija kellha titgies li hija eligibbli ghall-ghajnuna li applikat ghaliha.

16. IlI-Qorti tqis li f'dan il-kaz |-oneru tal-prova kien jinkombi fuq l-appellata,
sabiex tipprova li |-flus li ngibdu minnha verament intefqu minnha ghal
miljoramenti jew ghal xoghol ta’ manutenzjoni li kellha taghmel fid-dar taghha.
Izda tali prova ma ngabitx, u ghalhekk l-appellant kien korrett fid-decizjoni
tieghu li l-appellata setghet iddisponiet minn gidha sabiex tkun tista’ tikkwalifika
ghall-ghajnuna medika. Fil-fatt jirrizulta li hemm [-ammont ta’ aktar minn
€19,000 li huwa unaccounted for, ghaliex |-appellata nagset milli ggib provi
sufficjenti sabiex turi dawn il-flus fuqg xiex intefqu. Kien jinkombi fuq I-appellata
li tressaq provi suffi¢jenti sabiex tipprova fejn marru I-flus u kif intefqu, ghaliex
fin-nugqas ta’ prova bhal din, ikollu ragun l-appellant jasal ghall-konkluzjoni li I-
appellata mhijiex eligibbli ghall-ghajnuna li applikat ghaliha. Tqis ghalhekk li dan

l-aggravju huwa misthoqq, u tilgghu.

It-tieni aggravju: [nuqgqas ta’ applikazzjoni korretta tal-ligi mill-Arbitru]

17. L-appellant qal ukoll li I-Arbitru nagas milli japplika I-ligi b’mod korrett.
Spjega li l-artikolu 20 tal-Kap. 318 jistabbilixxi ghadd ta’ rekwiziti li jridu jigu

sodisfatti sabiex persuna tkun eligibbli ghall-Ghajnuna ghal Mard, fosthom li jrid
jigi stabbilit li persuna ma jkollhiex assi li jeccedu 1-€14,000, u fil-komputazzjoni
tal-assi ta’ persuna ghandhom jinghaddu kull proprjeta jew dhul li I-applikant
ikun direttament jew indirettament cahhad lilu nnifsu minnhom sabiex jitgies
eligibbli ghall-ghajnuna li jkun talab. Qal li f'dan il-kaz I-Arbitru kellu I-obbligu i
jassigura li l-appellata gabet provi sufficjenti |i kellhom iwassluh ghall-
konvinciment morali li I-infig li sar mill-appellata ma sarx kapri¢c¢ozament jew
bl-intiza |i din tirrendi lilha nnifisha eligibbli ghall-ghajnuna |i talbet. Qal li I-
Arbitru kellu obbligu jistharreg sabiex jara jekk in-nefga tal-appellata kinitx
gustifikata jew inkella jekk tali nefga kinitx biss skuza biex |-appellata tostor il-
fatt li kienet iddisponiet mill-kapital taghha sabiex titgies li hija eligibbli ghall-
ghajnuna. L-appellant gal illi li kieku |-Arbitru geda I-obbligi tieghu bil-mod kif
kien mistenni, dan seta’ facilment jasal ghall-istess konkluzjoni li wasal ghaliha
l-appellant, jigifieri li |-appellata mhijiex eligibbli ghall-ghajnuna |i applikat
ghaliha. L-appellant spjega li ladarba l-appellata nagset milli tressaq provi
sufficjenti sabiex turi hija kif nefqet il-kapital taghha, huwa kellu jiehu d-
decizjoni li ha, partikolarment ghaliex huwa mhuwiex f'gaghda i jittollera

abbuzi.

18.  Fl-ewwel lok irid jinghad li d-Direttur Generali appellant, fil-funzjoni fdata
lilu mil-legislatur, irid jogghod attent li I-beneficcji socjali jinghataw lil min
verament ghandu bzonnhom, u |i ma jigu ttollerati I-ebda abbuzi f'dan ir-
rigward. Din il-Qorti tagbel li I-ezercizzju li jrid isir fir-rigward tal-assi u I-kapital
tal-applikant irid ikun wiehed rigoruz, fejn l-applikant irid ikun kapaci jikkonvinci

lill-appellant li huwa verament eligibbli u ghandu bzonn I-ghajnuna li gieghed

jitlob. lI-Qorti tqis li f'dan il-kaz jirrizulta li I-appellata nagset milli taghmel dan,
u ghalhekk |-Arbitru ma setax jasal ghall-konkluzjoni li wasal ghaliha, ghaliex I-
Arbitru jew kien gieghed jinjora I-provvedimenti tal-ligi, li jghidu li I-kapital tal-
applikant ma jistax jeccedi certu ammont, jew inkella kien gieghed jinjora I-
prinCipji tal-ekwita u tal-gustizzja ghaliex applika principji li f'dan il-kaz ma
kellhomx jigu applikati, partikolarment fir-rigward tal-valur probatorju ta’ dak li
stqarret l-appellata. F’dan il-kaz ma jistax jintqal li I-provi migjuba mill-appellata
kienu sufficjenti biex |-Arbitru jkun konvint li I-appellata nefget I-ammont ta’
aktar minn €20,000 fug miljoramenti u bzonnijiet ohra li kellha taghmel fid-dar,
u l-unika prova oggettiva li wiehed jista’ jghid |i ngabet kienet fil-forma ta’
ircevuti fiskali mahruga minn Camilleri Opticians u minn Studio Nine, liema
ircevuti jammontaw biss ghal ftit mijiet ta’ Euro u ma jkoprux l-infiq kollu li

allegatament ghamlet |-appellata.

In vista ta’ dawn il-konsiderazzjonijiet, il-Qorti tqis li anki it-tieni aggravju tal-

appellant huwa gustifikat, u tilgghu.

Decide

Ghar-ragunijiet premessi, din il-Qorti gieghda tiddeciedi dan l-appell tal-
appellant billi filwaqt li tilga’ I-aggravji tal-appellant, gieghda tirrevoka d-
detizjoni appellata, u tikkonferma d-deéizjoni tad-Direttur Generali appellant

fl-ittra tieghu tad-29 ta’ Lulju, 2019.

Spejjez ta’ din l-istanza a karigu tal-appellata.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

Qrati tal-Gustizzja
Pagna 16 minn 16



